
Inatsisartut suleriaasianni § 36 naapertorlugu apeqquteqaat aallaavigalugu oqallisissiaq
imaattog matumuuna sagqummiuppara:

Ujaqqgat erlinnartut pinnersaasiassat Nunatsinni piiarneqarsimasut Nunatsinni
sileqgaarlugit nunatta avataanut anninneqartarnissaannik piumasaqaateqalernissaq
pillugu apeqquteqaat aallaavigalugu oqallittogarnissaanik siunnersuut.

(Inatsisartunut ilaasortaq Peter Olsen, Inuit Ataqatigiit)

Tunngavilersuutaasoq:

Aatsitassarsiorneq kulturitsinni pingaarutilittut inissisimanikuunngilag. Taamaammat ilikkak-
kagut amerliartortillugit 2009-mi inatsit atuutilersoq pitsanngorsartuassagipput ilimagisaria-
qarparput.

Ujagqat erlinnartut, akimanertut taaneqgartartut, soorlu, diamantit, rubinit, smaragd-it, safirit,
allallu pinnersaasiarinegartartut immikkut inatsimmi isigineqartariagarput. Taakkuummatami
nunami inuuffigisatsinni, najukkatsinni naleqgarnerpaat, avammut tunisassiarisinnaasagut.
Suliareqqgereerutsigit. Nalitusareerutsigillu.

Maannakkut inatsit atuuttoq arlalitsigut ajoqutegarpoq. Soorlulusooq, allamioq aatsitassar-
siorusuttoq nunaqgavissumiit salliutinniarnegartutut isikkogarsinnaalluni. Ujaqgat erlinnartut
eqqgartoraanni, nunallu allat inatsisiinut inatsisigut sanilliukkutsigit, takusinnaavarput nunaqg-
gatigut inatsisitigut illersornerusariaqarigut.

Maannamut nunaqavissut misilittagaqgarlualersimapput. Amerikkami niuffatsitsinersuarmi
2015-imi pegataareernermi kingorna oqariartuutaasa ilagivaat, tunitsivissagarluartugut. Tunit-
sivissat ujaqgat erlinnartut silereernikut, tunitsivissaat. Pisisut tassaasarput pinnersaa-
siortartut, angisuut mikisullu. Qaammatinngooq ataatsip iluani, piffimmi ataatsimi ujaqgat
erlinnartut tuninegartut 2014-imi, 1 milliarder US dollarsip angusalersimavaa. Tassani piffimmi
rubiininik tuniniaaviit amerlassutsimikkut 10-it akornanniillutik. Tuniniaaviit sinneri tassaallutik
soorlu diamantinik, smaragdinik opal-inik allanillu tuniniaaviit. Nunatsinni tamaasa pigisaraa-
vut.

Nunat allat eqqumiigivaat, allamiut Nunatsinnut aggerlutik erlinnarnerpaat piiarlugit tunisas-
siarilersimammatikkit. Afrikkami allaat inatsiseqarpoq annissueqqusinngitsut ujagqat erlinnar-
tut nunaminni silinegaqggaarsimanngippata.

Suliffissaaleqineq.

Nunatsinni suliffissaalegineq taama annertutigitillugu suliffissarlu sunaluunniit pilersinneqgar-
sinnaasoq iluatinnartigitillugu soorluuna pissusissamisuussasoq aamma uagut nunat allat
assigalugit, soorlu Afrikkarmiut ujaqqgat illernartuutit pinnersaasiassallu Nunatsinni piaarneqar-
simasut, Nunatsinniit avammut anninnegannginnerini silineqaqgaartarnissaanik piumasaqgaate-
gartalernissarput.

Taamaaliornitsigut suliffissarpassuit pilersiinnaassagaluarpagut, minnerunngitsumillu ujagqat
pinnersaasiassat Nunatsinniit avammut anninnegartut Nunatta aningaasarsiornikkut pitsaane-
rusumik iluaqutiginerulissagaluarmagit. Suliareqqgereerlugit nalitusagqaarlugillu avammut tuni-
niarneratigut.

Nunatsinni nunaqgavissut tamakkuninnga suliagartut ogalupput tamanna misilittagaqarfigillua-
lereersimallugu aammalu ajornanngilluinnartoq suliassarlu nammanneqarsinnaasoq sapernaqu-
teqganngilluinnartoriu. Pikkorissarneq pilersaarusiorluarsinnaanerlu kisimik apeqqutaaginnartut
ogaatigineqgarpoq.

Afrikkami nunalilu allani taamaaliorneq nunaqgavissunik suliffissarpassuarnik pilersitsisin-
naasimavoq aningaasarsiutaallualersimallunilu. Sooq taava uagut aamma tamaaliorsinnaas-
sanngilavut?

Inatsisartut oqgaaseqaatissaattut siunnersuut:

Matumuuna Inatsisartut ataatsimoortut Naalakkersuisunut kaammattuutiginiarpaat, paasisat
ilikkakkat misilittakkallu nutaat tunngavigalugit ataavartumik aatsitassarsiornermut inatsit
matumani ogallinnermi isummat saggqummiunneqgartut aallaavigalugit nalilersorneqaqqittuas-
sasoq, Nunatsinni suliffissat amerlanerpaat pilersinnegarsinnaaqqullugit, Nunatta nuna-
gavissullu soqutigisaat illersorneqarsinnaaqqullugit, aatsitassarsiornermi isertittakkat amerla-
nerpaat Nunatta karsianut nakkarsinnaaqqullugit, nungusaataannginnerusumik minguinneru-
sumillu ukiuni amerlanerpaani ingerlatsisinnaanermik aqqutissiuussisinnaaneq eqqarsaatiga-
lugu.

Ineritaqarfiulluartumik oqgallittogarnissaanik kissaateqarlunga.
Oqallilluarisi.

